
ການສືບພັນ

ແຜນການສອນ
ເພດສຶກສາ
ສໍາລັບອາຊີຕາເວັນອອກສຽງໃຕ້ 
ຂອງ

ແຜນການສອນນີ້ ແມ່ນຫນຶ່ງໃນຊຸດແຜນການສອນທີ່ມີ 9 ບົດແຍກ ທີ່ເປັນຕົ້ນສະບັບ ເພື່ອສະໜັບສະໜູນການສອນ
ວິຊາເພດສຶກສາ ໃນໂຮງຮຽນ ຫືຼ ນອກໂຮງຮຽນ ໃນອາຊີຕາເວັນອອກສຽງໃຕ້. ແຜນການສອນຕ້ົນສະບັບນີ້ 
ຖືກອອກແບບມາເພ່ືອລວມເຂ້ົາໃຊ້ໃນຊຸດວິດີໂອເພ່ືອການສຶກສາຂອງ AMAZE ທ່ີກ່ຽວຂ້ອງກັບຫົວຂ້ໍແຜນ
ການສອນ ແລະ ສາມາດນໍາໃຊ້ເພື່ອເສີມກັບແຜນການສອນ ຫຼື ແຫຼ່ງຂໍ້ມູນ ທີ່ມີຢູ່ແລ້ວ ທີ່ທ່ານອາດໃຊ້ໃນການ
ນໍາສະເໜີວິຊາເພດສຶກສາ. 

ຕາມຫຼັກການແລ້ວ, ການຮຽນຮູ້ກ່ຽວກັບຫົວຂໍ້ເພດສຶກສາສະເພາະໃດໜຶ່ງ ຄວນໃຫ້ຜູ້ຮຽນມີໂອກາດໄດ້ພັດທະນາ, 
ນໍາໃຊ້ ແລະ ຝຶກຝົນການຮຽນຮູ້ ໃນແງ່ຂອງຄວາມຮູ້, ທັກສະ ແລະ ທັດສະນະຄະຕິ. ໃນແຜນການສອນເຫຼົ່ານີ້ 
ພວກເຮົາໄດ້ຍົກຕົວຢ່າງຜົນການຮຽນຮູ້ເບື້ອງຕົ້ນພຽງຈໍານວນໜຶ່ງທີ່ສາມາດກໍານົດເປົ້າຫມາຍໄດ້ ໂດຍຄໍານຶງວ່າ 
ບົດຮຽນພຽງບົດດຽວ ມັກຈະບໍ່ພຽງພໍທ່ີຈະບັນລຸ ຜົນການຮຽນໃດໜ່ຶງໄດ້ຢ່າງເລິກເຊິ່ງ ຫືຼ ກວມເອົາຫຼາຍກວ່າ
ຫນຶ່ງຂົງເຂດການຮຽນຮູ້ໄດ້. ເຮົາຊຸກຍູ້ໃຫ້ຄູຈັດຕາຕະລາງເວລາ ໃຫ້ມີການສອນບົດຮຽນຕິດຕາມເພ່ີມເຕີມ 
ເພື່ອສົ່ງເສີມຜົນການຮຽນຮູ້ທີ່ເປັນຈຸດປະສົງຂອງບົດຮຽນເພດສຶກສາເຫຼົ່ານີ້, ແລະ ໃຊ້ປະໂຫຍດຈາກໂອກາດອື່ນໆ 
ທັງຢູ່ໃນ ແລະ ນອກຫ້ອງຮຽນ ທີ່ຊ່ວຍໃຫ້ຜູ້ຮຽນສາມາດສະທ້ອນທັດສະນະຄະຕິ ແລະ ຝຶກຝົນ ແລະ ເສີມສ້າງ
ທັກສະ.

ກ່ຽວກັບບົດຮຽນບົດນ້ີ…



• ທົບທວນບນັດາເອກະສານສໍາລບັຄ ູແລະ ທໍາຄວາມລຶງ້ເຄຍີກບັໜ້າທ່ີຂອງລະບບົ
ສືບພັນ ແລະ ການສືບພັນຂອງມະນຸດ ແລະ ກຽມພ້ອມທີ່ຈະຕອບຄໍາຖາມ.

• ພິມບັດຂັ້ນຕອນການສືບພັນຂອງມະນຸດ ແລະ ຕັດອອກເປັນໃບ ພ້ອມທັງຈັດ
ເປັນຊຸດໃຫ້ພຽງພໍສໍາລັບແຕ່ລະກຸ່ມນ້ອຍ.

• ພິມເຈ້ຍບດົຝຶກຫັດ: ການສບືພັນຂອງມະນຸດ ອອກ - ໜ່ຶງຊດຸຕ່ໍນກັຮຽນໜ່ຶງຄນົ.

• ພິມເອກະສານກ່ຽວກັບແຫຼ່ງຂໍ້ມູນ: ອະໄວຍະວະເພດ ແລະ ການສືບພັນ ອອກ 
- ໜຶ່ງຊຸດຕໍ່ນັກຮຽນໜຶ່ງຄົນ.

• ຂຽນເນື້ອຫາຂອງຄັງຄໍາສັບໃສ່ເທິງກະດານດໍາ.

• ເຂ້ົາເຖິງ ແລະ ເບິ່ງຕົວຢ່າງວິດີໂອຂອງ AMAZE ທ່ີອະທິບາຍກ່ຽວກັບ 
ການຖືພາ ແລະ ການສືບພັນ ເພ່ືອໃຫ້ລຶ້ງເຄີຍກັບເນ້ືອຫາ ແລະ ໃຫ້ແນ່ໃຈວ່າ
ທ່ານຮູ້ສຶກສະບາຍໃຈທີ່ຈະເປີດມັນຢູ່ໃນຫ້ອງຮຽນ.

• ທົດສອບເປີດວິດີໂອເພ່ືອໃຫ້ກຽມພ້ອມເບິ່ງໃນລະຫວ່າງການຂ້ຶນສອນ, ບໍ່ວ່າ
ຈະເປັນການວາງລໍາດັບການເປີດຈົນຮອດຕອນເລີ່ມຕົ້ນ (ເພື່ອຫຼີກລ່ຽງໂຄສະນາ) 
ໃນ YouTube, ອອກຈາກ ລາຍການຫຼິ້ນຂອງ AMAZE, ຫຼື ສະບັບທີ່ໄດ້
ດາວໂຫຼດມາ. ພິຈາລະນາເລືອກໃຊ້ ລູກຫຼິ້ນຄວາມໄວຂອງ YouTube ເພື່ອ
ປັບຄວາມໄວຂອງວິດີໂອເພື່ອໃຫ້ແທດເໝາະທີ່ສຸດສໍາລັບນັກຮຽນ.

ອຸປະກອນ/ເອກະສານທ່ີຕ້ອງການ
● ຄອມພີວເຕີ ທີ່ສາມາດເຂົ້າເຖິງອິນເຕີເນັດ ແລະ ລໍາໂພງ 
● ເຄື່ອງສາຍ LCD ແລະ ຈໍ 
● ລິ້ງວີດີໂອ: https://youtu.be/P_ZryfuZI48
● ບົດນໍາສະເໜີພາວເວີພ້ອຍ: ອະໄວຍະວະເພດ ແລະ ການສືບພັນ (ຫືຼ ແຜ່ນ
ໂປສເຕີທີ່ມີຢູ່ແລ້ວຈາກ ວິຊາຊີວະວິທະຍາ ຫຼື ວິຊາອື່ນໆທີ່ກ່ຽວຂ້ອງຖ້າຕ້ອງການ 
/ ຖ້າມີ) 
● ເອກະສານສໍາລັບຄູ: ຄັງຄໍາສັບ ແລະ ຄໍາຕອບ ກ່ຽວກັບ ອະໄວຍະວະເພດ ແລະ 
ການສືບພັນ 
● ເອກະສານສໍາລັບຄູ: ຄໍາຖາມທີ່ພົບເຫັນປະຈໍາກ່ຽວກັບການສືບພັນ 
● ເອກະສານ: ອະໄວຍະວະເພດ ແລະ ການສືບພັນ (ສໍາລັບຄູ ແລະ ໜຶ່ງຊຸດສໍາລັບ
ນັກຮຽນແຕ່ລະຄົນ)
● ບັດຂັ້ນຕອນການສືບພັນຂອງມະນຸດ – ໜຶ່ງຊຸດຕໍ່ໜຶ່ງກຸ່ມນ້ອຍ 

ແນວຄວາມຄິດຫຼັກທີ 6: ຮ່າງກາຍ ແລະ 
ພັດທະນາການຂອງມະນຸດ

• ຫົວຂ�້ 6.1: ກາຍຍະວິພາກທາງດ້ານເພດ ແລະ 
ລະບົບສືບພັນ ແລະ ສະລີລະວິທະຍາ,ອາຍຸ 9-12 
ປີ

• ຫົວຂ�້ 6.2: ການສືບພັນ, ອາຍຸ 9-12 ປີ

ນັກຮຽນໄດ້ຮຽນຮູ້ກ່ຽວກັບ ອະໄວຍະວະເພດພາຍໃນ ແລະ 
ພາຍນອກ ຂອງເພດຊາຍ ແລະ ເພດຍິງ ແລະ ໜ້າທີ່ພື້ນຖານ
ຂອງອະໄວຍະວະເຫຼົ່ານັ້ນ.

ຊັ້ນມັດທະຍົມສຶກສາປີທີ 2-3 (ອາຍຸປະມານ 10-14 ປີ)

45 ນາທີ

ການກະກຽມຂອງຄູ

ຄວາມຮູ້ພື້ນຖານຂອງນັກຮຽນ

ກຸ່ມອາຍຸເປົ້ າໝາຍ

ເວລາ

ຄຳແນະນຳດ້ານເຕັກນິກຂອງສາກົນກ່ຽວກັບ
ການວາງແນວທາງເພດສຶກສາ

● ເຈ້ຍບົດຝຶກຫັດ: ການສືບພັນຂອງມະນຸດ 
● ເອກະສານສໍາລັບຄູ: ຄໍາຕອບກ່ຽວກັບການສືບພັນຂອງມະນຸດ 
● ກະດານດໍາ ແລະ ສໍຂາວ 

ແຜນການສອນ
 ເພດສຶກສາ ຂອງ

ການສືບພັນ

1

https://amaze.org/my-amaze/?utm_source=Amaze&utm_medium=HomePage&utm_campaign=MyAmazeButton/
https://filmora.wondershare.com/youtube/change-youtube-video-playback-speed.html


ໃນຕອນທ້າຍຂອງບົດຮຽນນີ້, ນັກຮຽນຈະສາມາດ: 
1. ອະທິບາຍວິທີການທີ່ໄວຈະເລີນພັນໄດ້ກະກຽມຮ່າງກາຍຂອງມະນຸດ ເພື່ອໃຫ້ມີຄວາມພ້ອມຢ່າງເຕັມທີ່ສໍາລັບການສືບພັນ (ຄວາມຮູ້).
2. ອະທິບາຍຂະບວນການສືບພັນຂອງມະນຸດໂດຍການລໍາດັບຂັ້ນຕອນທີ່ຖືກຕ້ອງ ກ່ຽວກັບການປະຕິສົນທິ (ຄວາມຮູ້).

• ທົບທວນບນັດາເອກະສານສໍາລບັຄ ູແລະ ທໍາຄວາມລຶງ້ເຄຍີກບັໜ້າທ່ີຂອງລະບບົ
ສືບພັນ ແລະ ການສືບພັນຂອງມະນຸດ ແລະ ກຽມພ້ອມທີ່ຈະຕອບຄໍາຖາມ.

• ພິມບັດຂັ້ນຕອນການສືບພັນຂອງມະນຸດ ແລະ ຕັດອອກເປັນໃບ ພ້ອມທັງຈັດ
ເປັນຊຸດໃຫ້ພຽງພໍສໍາລັບແຕ່ລະກຸ່ມນ້ອຍ.

• ພິມເຈ້ຍບດົຝຶກຫັດ: ການສບືພັນຂອງມະນຸດ ອອກ - ໜ່ຶງຊດຸຕ່ໍນກັຮຽນໜ່ຶງຄນົ.

• ພິມເອກະສານກ່ຽວກັບແຫຼ່ງຂໍ້ມູນ: ອະໄວຍະວະເພດ ແລະ ການສືບພັນ ອອກ 
- ໜຶ່ງຊຸດຕໍ່ນັກຮຽນໜຶ່ງຄົນ.

• ຂຽນເນື້ອຫາຂອງຄັງຄໍາສັບໃສ່ເທິງກະດານດໍາ.

• ເຂ້ົາເຖິງ ແລະ ເບິ່ງຕົວຢ່າງວິດີໂອຂອງ AMAZE ທ່ີອະທິບາຍກ່ຽວກັບ 
ການຖືພາ ແລະ ການສືບພັນ ເພ່ືອໃຫ້ລຶ້ງເຄີຍກັບເນ້ືອຫາ ແລະ ໃຫ້ແນ່ໃຈວ່າ
ທ່ານຮູ້ສຶກສະບາຍໃຈທີ່ຈະເປີດມັນຢູ່ໃນຫ້ອງຮຽນ.

• ທົດສອບເປີດວິດີໂອເພ່ືອໃຫ້ກຽມພ້ອມເບິ່ງໃນລະຫວ່າງການຂ້ຶນສອນ, ບໍ່ວ່າ
ຈະເປັນການວາງລໍາດັບການເປີດຈົນຮອດຕອນເລີ່ມຕົ້ນ (ເພື່ອຫຼີກລ່ຽງໂຄສະນາ) 
ໃນ YouTube, ອອກຈາກ ລາຍການຫຼິ້ນຂອງ AMAZE, ຫຼື ສະບັບທີ່ໄດ້
ດາວໂຫຼດມາ. ພິຈາລະນາເລືອກໃຊ້ ລູກຫຼິ້ນຄວາມໄວຂອງ YouTube ເພື່ອ
ປັບຄວາມໄວຂອງວິດີໂອເພື່ອໃຫ້ແທດເໝາະທີ່ສຸດສໍາລັບນັກຮຽນ.

ອຸປະກອນ/ເອກະສານທ່ີຕ້ອງການ
● ຄອມພີວເຕີ ທີ່ສາມາດເຂົ້າເຖິງອິນເຕີເນັດ ແລະ ລໍາໂພງ 
● ເຄື່ອງສາຍ LCD ແລະ ຈໍ 
● ລິ້ງວີດີໂອ: https://youtu.be/P_ZryfuZI48
● ບົດນໍາສະເໜີພາວເວີພ້ອຍ: ອະໄວຍະວະເພດ ແລະ ການສືບພັນ (ຫືຼ ແຜ່ນ
ໂປສເຕີທີ່ມີຢູ່ແລ້ວຈາກ ວິຊາຊີວະວິທະຍາ ຫຼື ວິຊາອື່ນໆທີ່ກ່ຽວຂ້ອງຖ້າຕ້ອງການ 
/ ຖ້າມີ) 
● ເອກະສານສໍາລັບຄູ: ຄັງຄໍາສັບ ແລະ ຄໍາຕອບ ກ່ຽວກັບ ອະໄວຍະວະເພດ ແລະ 
ການສືບພັນ 
● ເອກະສານສໍາລັບຄູ: ຄໍາຖາມທີ່ພົບເຫັນປະຈໍາກ່ຽວກັບການສືບພັນ 
● ເອກະສານ: ອະໄວຍະວະເພດ ແລະ ການສືບພັນ (ສໍາລັບຄູ ແລະ ໜຶ່ງຊຸດສໍາລັບ
ນັກຮຽນແຕ່ລະຄົນ)
● ບັດຂັ້ນຕອນການສືບພັນຂອງມະນຸດ – ໜຶ່ງຊຸດຕໍ່ໜຶ່ງກຸ່ມນ້ອຍ 

● ເຈ້ຍບົດຝຶກຫັດ: ການສືບພັນຂອງມະນຸດ 
● ເອກະສານສໍາລັບຄູ: ຄໍາຕອບກ່ຽວກັບການສືບພັນຂອງມະນຸດ 
● ກະດານດໍາ ແລະ ສໍຂາວ 

ຈຸດປະສົງການຮຽນຮູ້

ແຜນການສອນ

ໃຫ້ເວົ້າວ່າ, "ຫນຶ່ງໃນຄວາມແຕກຕ�າງທີ່ໃຫຍ�ທີ່ສຸດລະຫວ�າງຜູ້ທີ່ເຂົ້າສູ່ໄວຈະເລີນພັນ ແລະ ຜູ້ທີ່ຍັງ
ບ�່ທັນບັນລຸນິຕິພາວະ ແມ�ນຄວາມສາມາດໃນການສືບພັນ ຫຼື ການມີລູກ. ນັ້ນແມ�ນການປ�ຽນແປງ
ທີ່ສ�າຄັນທ່ີເກີດຂ້ືນໃນເວລາເຂ້ົາສູ່ໄວຈະເລີນພັນ. ການປ�ຽນແປງຕ້ົນຕ�ທ່ີເກີດຂ້ືນໃນໄວ
ຈະເລີນພັນແມ�ນຜົນມາຈາກຮ�ໂມນ, ເທສໂທສເຕີໂຣນ ແລະ ເອສໂຕຣເຈນ ເປັນສ�ວນໃຫຍ�. 
ຮ�ໂມນແມ�ນສານເຄມີຕາມທ�າມະຊາດທີ່ຮ�າງກາຍຂອງພວກເຮົາຜະລິດຂຶ້ນ".

(3 ນາທີ)

ເລີ່ມເປີດພາວເວີພ້ອຍສະໄລ້ທີໜຶ່ງ ແລະ ເວົ້າວ່າ, “ເພື່ອໃຫ�ເຂົ້າໃຈກ�ຽວກັບການສືບພັນ, ກ�ອນອ່ືນເຮົາ
ມາທົບທວນ ຊ່ືຂອງສ�ວນຕ�າງໆຂອງລະບົບສືບພັນຂອງຜູ້ຊາຍ ແລະ ໜ້າທ່ີຂອງພວກມັນ. 
ມີໃຜສາມາດບອກຊ່ືສ�ວນໃດສ�ວນໜຶ່ງຂອງຮ�າງກາຍຜູ້ຊາຍໃນແຜນວາດນີ້ໄດ�ບ�່?” ຮ່ວມກັບ
ນັກຮຽນ, ຊອກຫາຄໍາຕອບເພື່ອບອກຊື່ສ່ວນຕ່າງໆໃນແຜນວາດ ແລະ ກ່າວເຖິງໜ້າທີ່ຂອງແຕ່ລະສ່ວນ. 

ຕໍ່ໄປ, ໃຫ້ສະແດງສະໄລ້ທີສອງ ແລະ ທີສາມ ກ່ຽວກັບຮ່າງກາຍຂອງແມ່ຍິງ ແລະ ເວົ້າວ່າ, "ຕ�່ໄປ, ເຮົາມາ
ທົບທວນ ຊ່ືຂອງສ�ວນຕ�າງໆຂອງລະບົບສືບພັນຂອງຜູ້ຍິງ ແລະ ໜ້າທີ່ຂອງພວກມັນ. ມີໃຜ
ສາມາດບອກຊ່ືສ�ວນໃດສ�ວນໜຶ່ງຂອງຮ�າງກາຍຜູ້ຍິງໃນແຜນວາດນີ້ໄດ�ບ�່?” ຮ່ວມກັບນັກຮຽນ, 
ຊອກຫາຄໍາຕອບເພື່ອບອກຊື່ສ່ວນຕ່າງໆໃນແຜນວາດ ແລະ ກ່າວເຖິງໜ້າທີ່ຂອງແຕ່ລະສ່ວນ.

(10 ນາທີ)

ໝາຍເຫດສ�າລັບຄູ: ຄໍາຕອບ ອາດລວມໄປເຖິງການເຕີບໂຕຂອງສ່ວນຕ່າງໆຂອງຮ່າງກາຍຕາມປົກກະຕິ ເມື່ອຮ່າງກາຍຂອງເຮົາ
ປ່ຽນຈາກຮ່າງກາຍຂອງເດັກນ້ອຍ ໄປສູ່ຮ່າງກາຍຂອງຜູ້ໃຫຍ່. ເຕືອນນັກຮຽນວ່າ ໂດຍທ່ົວໄປແລ້ວ ໄວຈະເລີນພັນ ແມ່ນເລ່ີມຕ້ົນໄດ້
ຕັ້ງແຕ່ອາຍຸ 8 ຫາ 16 ປີ - ໂດຍປົກກະຕິ ເດັກຍິງຈະໄວກວ່າເດັກຊາຍ - ແລະ ສືບຕໍ່ໄປຈົນສູງເຕັມໄວ ເຊິ່ງສໍາລັບເດັກຍິງແມ່ນຊ່ວງ
ໄວລຸ້ນຕອນປາຍ ແລະ ສໍາລັບເດັກຊາຍແມ່ນປະມານ 20 ປີ ຕົ້ນໆ. 

ໝາຍເຫດສ�າລັບຄູ: ທ່ານອາດຈະແຈກຍາຍຄັງຄໍາສັບຢູ່ເທິງກະດານດໍາເພ່ືອຊ່ວຍໃຫ້ນັກຮຽນຈ່ືຊ່ື. ໃຫ້ທ່ານອ້າງອີງເຖິງ ຄັງຄໍາສັບ 
ແລະ ຄໍາຕອບ ກ່ຽວກັບກາຍຍະວິພາກທາງດ້ານເພດ ແລະ ລະບົບສືບພັນ ສໍາລັບຄໍາສັບ ແລະ ຄໍາຕອບ.

1 ບອກນັກຮຽນວ່າມື້ນີ້ຈະສົນທະນາວ່າ ໄວຈະເລີນພັນ ກະກຽມຮ່າງກາຍຂອງຄົນເຮົາໃຫ້ມີຄວາມພ້ອມຢ່າງ
ເຕັມທີ່ສໍາລັບການສືບພັນໄດ້ແນວໃດ. ໃຫ້ຖາມວ່າ, "ໃຜຈື່ໄດ�ວ�າ ໄວຈະເລີນພັນແມ�ນຫຍັງ?"

ຂ້ັນຕອນ

ຂ້ັນຕອນທີ

ຂ້ັນຕອນທີ

ແຜນການສອນ

ບອກນັກຮຽນວ່າ, “ໄວຈະເລີນພັນ ເລີ່ມຕົ້ນເພາະວ�າຮ�າງກາຍຂອງຄົນເຮົາເລີ່ມຜະລິດຮ�ໂມນໃນ
ປະລິມານຫຼາຍ ເຊ່ິງກ�ອນໜ້ານີ້ເຄີຍຜະລິດແຕ�ໃນປະລິມານໜ້ອຍ. ເດັກຊາຍເລ່ີມຜະລິດ
ຮ�ໂມນເທສໂທສເຕີໂຣນຫຼາຍ ແລະ ເອສໂຕຣເຈນໜ້ອຍ ສ�ວນເດັກຍິງເລ່ີມຜະລິດຮ�ໂມນ
ເອສໂຕຣເຈນຫຼາຍ ແລະ ເທສໂທສເຕີໂຣນໜ້ອຍ. ການປ�ຽນແປງທັງໝົດນີ້ ເກີດຂ້ືນຍ�ອນ
ການເພີ່ມຂ້ືນຂອງຮ�ໂມນເຫຼົ່ານີ້.” ສະແດງສະໄລ້ທີສີ່ໃຫ້ນັກຮຽນເບິ່ງ ທ່ີມີແຜນວາດພາຍໃນຂອງ
ເພດຊາຍ ແລະ ເພດຍິງຢູ່ຮ່ວມກັນ. ອະທິບາຍໃຫ້ນັກຮຽນຟັງວ່າ ມີພຽງແຕ່ບາງສ່ວນຂອງຮ່າງກາຍຂອງຜູ້ຊາຍ 
ແລະ ແມ່ຍິງເທ່ົານ້ັນ ທ່ີຈໍາເປັນສໍາລັບການສືບພັນ ແລະ ນັ້ນເປັນສ່ວນຫນຶ່ງຂອງລະບົບສືບພັນ. ໃຫ້ເວ້ົາວ່າ, 
"ຢູ່ໃນແຜນວາດຜູ້ຊາຍ, ສ�ວນຕ�າງໆທີ່ໃຊ�ໃນການສືບພັນ ໄດ�ແກ� ອັນທະ, ອະໄວຍະວະເພດຊາຍ, 
ທ�່ປັດສະວະ, ແລະ ທ�່ນ�າສ່ົງອະສຸຈິ." ແລະ ໃຫ້ເວົ້າວ່າ, "ຢູ່ໃນແຜນວາດແມ�ຍິງ, ສ�ວນຕ�າງໆທີ່ຖືກ
ນ�າໃຊ�ໃນການສືບພັນ ໄດ�ແກ� ມົດລູກ, ຮວຍໄຂ�, ທ�່ສົ່ງໄຂ� ແລະ ຊ�ອງຄອດ."

(4 ນາທີ) 

ບອກນັກຮຽນວ່າ, "ໂດຍຜ�ານການຜະລິດ ເທສໂທສເຕີໂຣນ ແລະ ເອສໂຕຣເຈນ, ລະບົບການ
ຈະເລີນພັນ ຈະສາມາດສືບພັນ ຫຼື ໃຫ�ກ�າເນີດລູກໄດ�." ໃຫ້ເວົ້າວ່າ, "ເມື່ອຮອດໄວຈະເລີນພັນ, 
ໝາກອັນທະ, ເຊ່ິງເປນັບ�ອນທີຜ່ະລິດຮ�ໂມນເທສໂທສເຕີໂຣນເປນັສ�ວນໃຫຍ� ຈະເລ່ີມຜະລິດເຊ້ືອ
ອະສຸຈິ. ເຊື້ອອະສຸຈິແມ�ນຈຸລັງຂະຫນາດນ�ອຍ ທີ່ຈ�າເປັນສ�າລັບການສືບພັນ. ເພື່ອເຮັດໃຫ�ການ
ສືບພັນເກີດຂຶ້ນ, ເຊື້ອອະສຸຈິຈະອອກຈາກໝາກອັນທະ ແລ�ວໄປທີ່ ທ�່ເກັບອະສຸຈິ ເຊິ່ງເປັນບ�ອນ
ທີ່ພວກມັນເຕີບໃຫຍ�ເຕັມທີ່ ແລະ ຫຼັງຈາກນັ້ນ ຈະເດີນທາງຂຶ້ນຜ�ານທ�່ຂະຫນາດນ�ອຍສອງອັນ
ທ່ີເອ້ີນວ�າ ທ�່ນ�າສ່ົງອະສຸຈິ. ຫຼັງຈາກທີ່ພວກມັນຜ�ານທ�່ນ�າສ່ົງອະສຸຈິແລ�ວ, ຈຸລັງເຊ້ືອອະສຸຈິ 
ຈະປະສົມກັບນ�້າອະສຸຈິ. ນ�ໍາອະສຸຈິເປັນນ�ໍາທີ່ຊ�ວຍປົກປ�ອງ ແລະ ບ�າລຸງເຊື້ອອະສຸຈິ ແລະ ເຮັດໃຫ�
ພວກມັນສາມາດປະຕິສົນທິກັບໄຂ�ໄດ�. ຫຼັງຈາກເຊື້ອອະສຸຈິປະສົມກັບນ�້າອະສຸຈິແລ�ວ, ພວກມັນ
ຈະເດີນທາງຂຶ້ນຜ�ານທ�່ປັດສະວະ ໃນອະໄວຍະວະເພດ ແລະ ອອກຈາກປາຍຂອງອະໄວຍະວະ
ເພດ ເຊິ່ງນີ້ເອີ້ນວ�າ ການຫຼັ່ງ.”

ເວ້ົາຕ່ໍໄປວ່າ, "ເມື່ອເຂ້ົາສູ່ໄວຈະເລີນພັນ, ຮວຍໄຂ�, ເຊ່ິງຜະລິດຮ�ໂມນສ�ວນໃຫຍ�ທ່ີເອ້ີນວ�າ
ເອສໂຕຣເຈນ ຈະເລ່ີມປ�ອຍໄຂ�  ປະມານເດືອນລະຄັ້ງ. ຂະບວນການທີ່ຮວຍໄຂ�ປ�ອຍໄຂ�ອອກມາ 
ເຮົາເອີ້ນວ�າ ການຕົກໄຂ�. ເມື່ອການຕົກໄຂ�ເກີດຂຶ້ນ ໄຂ�ຈະເຂົ້າໄປສູ່ທ�່ສົ່ງໄຂ� (ເຕືອນນັກຮຽນວ�າ 
ເມື່ອເລີ່ມມີການຕົກໄຂ�ໃນແຕ�ລະເດືອນ, ມົດລູກຈະເລີ່ມກຽມຮັບໄຂ�ທີ່ປະຕິສົນທິແລ�ວ, ເພາະ
ເມື່ອຄົນຖືພາ ມົດລູກຈະເປັນບ�ອນທີ່ຕົວອ�ອນ (ລູກ) ຈະມີຊີວິດຢູ່ ແລະ ເຕີບໃຫຍ�ຈົນເກີດ
ອອກມາ). ສະນັ້ນ ໃນແຕ�ລະເດືອນ ເຍ່ືອບຸໂພງມົດລູກ ຈະໜາຂຶ້ນຍ�ອນເລືອດ ແລະ ເນື້ອເຍ່ືອ. 
ໂດຍທົວ່ໄປແລ�ວ ການມລູີກ ຫຼ ືການສືບພນັ ສາມາດເກີດຂ້ຶນໄດ�ເມືອ່ນ�າ້ອະສຸຈທ່ີິມຈີລັຸງອະສຸຈຫິາຼຍ
ຮ�ອຍລ�ານຕົວ ຫຼັງ່ອອກຈາກອະໄວຍະວະເພດຊາຍ ແລະ ເຂ້ົາສູ່ຊ�ອງຄອດໂດຍຜ�ານການຮ�ວມເພດ. 
ຖ�າບ�່ມີໄຂ�ທ່ີປະຕິສົນທິແລ�ວລົງມາສູ່ມົດລູກ, ເຊ່ິງສ�ວນໃຫຍ�ໃນແຕ�ລະເດືອນຈະເປັນເຊ່ັນນີ້, 
ມົດລູກຈະຫຼັ່ງເຍື່ອອອກມາທາງຊ�ອງຄອດ ແລະ ນີ້ເອີ້ນວ�າ ການມີປະຈ�າເດືອນ.”

ຈາກນ້ັນ, ບອກນັກຮຽນວ່າ ທ່ານຈະເປີດວິດີໂອທ່ີຈະ
ອະທິບາຍວ່າ ການປະຕິສົນທິ ຫຼື ການຖືພາ ເກີດຂຶ້ນໄດ້
ແນວໃດ ໃຫ້ພວກເຂົາເບິ່ງ. ໃຫ້ທ່ານເປີດວິດີໂອຂອງ 
AMAZE ກ່ຽວກັບ ການຖືພາ ແລະ ການສືບພັນ ທີ່ມີ
ຄວາມຍາວ ສອງນາທີເຄິ່ງ. 
https://bit.ly/_pregnancyandreproduction

(12 ນາທີ)

ບອກນັກຮຽນວ່າ ຕອນນີ້ພວກເຂົາກໍາລັງຈະໄດ້ເບິ່ງວ່າພວກເຂົາຈື່ຫຍັງໄດ້ແດ່ກ່ຽວກັບການປະຕິສົນທິ 
ໂດຍການວາງຂ້ັນຕອນຕາມລໍາດັບໃຫ້ຖືກຕ້ອງ ຢູ່ເທິງແຜນວາດ. ແບ່ງນັກຮຽນອອກເປັນຄູ່ ຫືຼ ສາມຄົນ. 
ຢາຍເຈ້ຍບົດຝຶກຫັດ ການປະຕິສົນທິ ແລະ ບັດໜ່ຶງຊຸດ ຫືຼ ແຜ່ນເຈ້ຍ ທ່ີມີຂ້ັນຕອນການປະຕິສົນທິ ໃຫ້
ແຕ່ລະກຸ່ມ. ອະທິບາຍໃຫ້ນັກຮຽນຟັງວ່າໃນສ່ວນຂອງໂຕ “Y” ທ່ີມີເຄື່ອງໝາຍ “ຜູ້ຊາຍ,” ພວກເຂົາຕ້ອງ
ຈັດລຽງບັດທ່ີກ່ຽວຂ້ອງກັບການສືບພັນຂອງເພດຊາຍຕາມລໍາດັບທ່ີຖືກຕ້ອງ ເລ່ີມຈາກດ້ານເທິງສຸດ (ຂ້ັນຕອນ
ທໍາອິດແມ່ນໄດ້ວາງໄວ້ໃຫ້ຢູ່ແລ້ວເພ່ືອຊ່ວຍເຫືຼອພວກເຂົາ). ໃນສ່ວນຂອງໂຕ "Y" ທ່ີມີເຄ່ືອງໝາຍ "ເພດຍິງ", 
ພວກເຂົາຕ້ອງຈັດລຽງບັດທີ່ກ່ຽວຂ້ອງກັບການສືບພັນຂອງເພດຍິງ ຕາມລໍາດັບທີ່ຖືກຕ້ອງຕໍ່ຈາກຂັ້ນຕອນທໍາອິດ. 
ໃນຂະນະທີ່ນັກຮຽນເຮັດແຜນວາດຂອງຕົນ, ໃຫ້ທ່ານຍ່າງເລາະເບິ່ງເພື່ອຊ່ວຍເຫຼືອ ຫຼື ບອກໃບ້ເພື່ອຊ່ວຍພວກເຂົາ
ໃນການເຮັດບົດຝຶກຫັດ. (ທາງເລືອກ: ຂຶ້ນຢູ່ກັບຄວາມຈໍາເປັນທີ່ຈະປະເມີນນັກຮຽນ, ກິດຈະກໍານີ້ສາມາດເຮັດ
ເປັນລາຍບຸກຄົນ ເພື່ອໃຫ້ຄູສາມາດປະເມີນນັກຮຽນແຕ່ລະຄົນໄດ້. ອີກທາງເລືອກໜຶ່ງ ແມ່ນເຮັດກິດຈະກໍານີ້
ເປັນກຸ່ມໃຫຍ່ລວມກັນໝົດຫ້ອງຮຽນ. ໃນກໍລະນີນີ້, ຄູສາມາດສ້າງແຜນວາດຂະໜາດໃຫຍ່ຢູ່ເທິງພື້ນດ້ວຍສໍຂາວ 
ແລະ ເຮັດປ້າຍຂະໜາດໃຫຍ່ ເພື່ອໃຫ້ນັກຮຽນໝົດຫ້ອງສ້າງແຜນວາດການປະຕິສົນທິຂະໜາດຍັກໄດ້).

(10 ນາທີ)

ການທົບທວນຄືນແຜນວາດ, ແກ້ໄຂຂໍ້ຜິດພາດ ແລະ ກວດສອບຂໍ້ມູນຄືນ. ເມື່ອເວລາຍັງເຫຼືອ ໃຫ້ຖາມນັກຮຽນວ່າ
ເຂົາເຈົ້າມີຄໍາຖາມຫຍັງບໍ່ ໂດຍໃຫ້ໃຊ້ເວລາຫຼາຍທ່ີສຸດເທ່ົາທ່ີເປັນໄປໄດ້ເພ່ືອຕອບຄໍາຖາມຂອງພວກເຂົາ. 
ກ່າວປິດທ້າຍໂດຍສະຫຸຼບວ່າ ໃນຊ່ວງໄວຈະເລີນພັນ, ຮ່າງກາຍຈະກຽມຕົວໃຫ້ພ້ອມສໍາລັບການສືບພັນ ໂດຍ
ການປ່ອຍຮໍໂມນເທສໂທສເຕີໂຣນ ແລະ ເອສໂຕຣເຈນ. ໂດຍທົ່ວໄປແລ້ວ, ການປະຕິສົນທິ ຫຼື ການສືບພັນ 
ເກີດຂ້ຶນເມ່ືອເຊ້ືອອະສຸຈິປະຕິສົນທິກັບໄຂ່ ແລະ ຝັງຕົວຢູ່ໃນມົດລູກ. ບອກນັກຮຽນວ່າບ່ໍເປັນຫຍັງຖ້າພວກເຂົາ

ໝາຍເຫດສ�າລັບຄູ: ເປັນໄປໄດ້ວ່ານັກຮຽນບາງຄົນອາດຈະຮູ້ສຶກອາຍ, ບໍ່ສະບາຍໃຈ, ຫຼື ແມ່ນແຕ່ຮູ້ສຶກລັງກຽດ ເມື່ອເວົ້າເຖິງ
ການມີເພດສໍາພັນ. ຈົ່ງອະທິບາຍໃຫ້ນັກຮຽນຮູ້ວ່າ ນີ້ແມ່ນພຶດຕິກໍາຂອງຜູ້ໃຫຍ່ ແລະ ເປັນເລື່ອງປົກກະຕິ, ເນື່ອງຈາກພວກເຂົາຍັງ
ໜຸ່ມຫຼາຍ ມັນຈິ່ງເປັນເລື່ອງປົກກະຕິທີ່ພວກເຂົາຈະຮູ້ສຶກບໍ່ສະບາຍໃຈ ຫຼື ຮູ້ສຶກວ່າມັນໄຮ້ສາລະ ເມື່ອເວົ້າເຖິງເລື່ອງນີ້. 

ຍັງມີຄໍາຖາມເພ່ີມເຕີມ, ພວກເຂົາສາມາດຖາມຜູ້ໃຫຍ່ທ່ີເຊື່ອຖືໄດ້ ຫືຼ ມາຫາທ່ານ ຫືຼ ພະຍາບານໃນ
ໂຮງຮຽນ ເພ່ືອຂໍຂ້ໍມູນໄດ້ຕະຫຼອດເວລາ. ທ້າຍສຸດນ້ີ, ໃຫ້ແຈກຢາຍສໍາເນົາຂອງເອກະສານ: ກາຍຍະວິພາກ
ທາງດ້ານເພດ ແລະ ລະບົບສືບພັນ, ເພ່ືອໃຫ້ນັກຮຽນຮູ້ວ່າພວກເຂົາສາມາດເບິ່ງຄືນໃນເອກະສານ ເພ່ືອຈື່ຈໍາ
ສ່ວນຕ່າງໆ ຂອງຮ່າງກາຍ ແລະ ຫນ້າທີ່ຂອງພວກມັນໄດ້.

(6 ນາທີ)

ກິດຈະກໍາໃນຂັ້ນຕອນທີ 5 ສາມາດນໍາໃຊ້ເພື່ອປະເມີນຈຸດປະສົງການຮຽນຮູ້ຂອງບົດຮຽນໄດ້.

ໃນກໍລະນີທ່ີເປັນການຮຽນທາງໄກ, ຈົ່ງນໍາໃຊ້ລະບົບດິຈິຕອນເຊັ່ນ Google Classroom ຫືຼ Zoom ແລະ ອາດເຮັດ
ກິດຈະກໍາ ໂດຍການນໍາໃຊ້ບັດຄໍາ ແບບລວມໝູ່ໃນຫ້ອງຮຽນ ຫືຼ ເປັນກິດຈະກໍາລາຍບຸກຄົນໂດຍມີເຈ້ຍບົດຝຶກຫັດ ແລະ 
ຄໍາຕອບທ່ີເປັນໄປໄດ້ ຢາຍໃຫ້ກັບນັກຮຽນກ່ອນລ່ວງຫນ້າ. ຫືຼ ບໍ່ດ່ັງນັ້ນ, ອາດສາຍບົດນໍາສະເໜີພາວເວີພ້ອຍ ແລະ ຄໍາຕອບ
ໃສ່ຈໍ ຮ່ວມກັບນັກຮຽນໝົດທຸກຄົນ.

ບໍ່ມີ

● ໃນຊ່ວງໄວຈະເລີນພັນ, ຮ່າງກາຍຈະປ່ອຍຮໍໂມນທ່ີຊື່ວ່າ ເທສໂທສເຕີໂຣນ ແລະ ເອສໂຕຣເຈນ, ເຊິ່ງຊ່ວຍໃຫ້ຮ່າງກາຍ
ກຽມພ້ອມທີ່ຈະສາມາດສືບພັນໄດ້.
● ເມື່ອເດັກຊາຍເລີ່ມເປັນບ່າວ, ໝາກອັນທະຂອງພວກເຂົາ, ເຊິ່ງເປັນບ່ອນທີ່ຜະລິດຮໍໂມນ ເທສໂທສເຕີໂຣນ ເປັນສ່ວນໃຫຍ່
ຈະເລີ່ມຜະລິດເຊື້ອອະສຸຈິ. ເມື່ອເດັກຍິງເລີ່ມເປັນຜູ້ສາວ, ຮວຍໄຂ່ຂອງພວກເຂົາ, ເຊິ່ງຜະລິດຮໍໂມນ ເອສໂຕຣເຈນ ເປັນສ່ວນໃຫຍ່
ຈະເລີ່ມປ່ອຍໄຂ່.
● ການປະຕິສົນທິ ຫຼື ການສືບພັນ, ໂດຍທົ່ວໄປແລ້ວເກີດຂຶ້ນເມື່ອເຊື້ອອະສຸຈິ ທໍາການປະຕິສົນທິກັບໄຂ່ ແລະ ຝັງຕົວຢູ່ໃນມົດລູກ.

ທາງເລືອກສຳລັບການປະເມີນຈຸດປະສົງການຮຽນຮູ້ບົນພື້ນຖານການສະຫຸຼບບົດຮຽນ

ຄຳແນະນຳໃນການປັບປ່ຽນສຳລັບການຮຽນ ການສອນທາງໄກ

ວຽກບ້ານ (ຖ້າມີ)

ສະຫຸຼບຈຸດທ່ີສຳຄັນ

ແຜນການສອນ
 ເພດສຶກສາ ຂອງ

ການສືບພັນ

ກະເພາະປັດສະວະ
ທໍ່ປັດສະວະ

ອະໄວຍະວະເພດຊາຍ
ທໍ່ສົ່ງອະສຸຈິ
ຖົງນໍ�າເຊື້ອ
ຖົງອັນທະ

ຕ່ອມລູກໝາກ
ໝາກອັນທະ
ທໍ່ເກັບອະສຸຈິ
ຮູທະວານ

ຄລິຕໍຣິດ 
ທໍ່ປັດສະວະ 
ຊ່ອງຄອດ

ແຄມຊ່ອງຄອດ
ແຄມນ້ອຍ
ແຄມໃຫຍ່
ຮູທະວານ

ມົດລູກ
ຮວຍໄຂ່
ທໍ່ສົ່ງໄຂ່
ຊ່ອງຄອດ

ປາກມົດລູກ

ເອກະສານສຳລັບຄູ: ຄັງຄຳສັບ ແລະ ຄຳຕອບ ກ່ຽວກັບ ກາຍຍະວິພາກທາງດ້ານເພດ ແລະ ລະບົບສືບພັນ

ຄັງຄຳສັບຂອງກາຍຍະວິພາກຂອງເພດຊາຍ

ກາຍຍະວິພາກດ້ານນອກຂອງເພດຍິງ

ຄັງຄຳສັບຂອງກາຍຍະວິພາກຂອງເພດຍິງ

ແຜນການສອນ
 ເພດສຶກສາ ຂອງ

ການສືບພັນ

ກາຍະພາບ
ຂອງເພດຊາຍ

ທ�ເກັບອະສຸຈິ

ຖົງນ�າເຊື້ອ

ຕ່ອມລູກໝາກ

ທ�ສ່ົງ
ອະສຸຈິ

ທ�ປັດສະວະ

ຖົງອັນທະ

ອະໄວຍະວະ
ເພດຊາຍ

ໝາກອັນທະ

ກະເພາະປັດສະວະ

ມດົລູກ

ທ�ສ່ົງໄຂ່

ຮວຍໄຂ່

ປາກມດົລູກ

ຊອ່ງຄອດ

ກາຍະພາບ
ຂອງເພດຍິງ

ແຄມຊອ່ງຄອດ

ຮູທະວານ

ຄລິຕໍຣິດ 

ທ�ປັດສະວະ 

ຊອ່ງຄອດ

ແຄມໃຫຍ່

ແຄມນ້ອຍ

ກາຍະພາບດ້ານນອກ
ຂອງເພດຍິງ

ແຜນການສອນ
 ເພດສຶກສາ ຂອງ

ການສືບພັນ

ຊ່ວຍໃຫ້ນໍ�າປັດສະວະ ແລະ ນໍ�າອະສຸຈິຜ່ານໄດ້. ເຮັດໃຫ້ມີຄວາມຮູ້ສຶກ 
(ມີປາຍປະສາດຫຼາຍ). ອະໄວຍະວະເພດສະເລ່ຍວັດແທກໄດ້ 3–4 ນິ້ວ 
ເມື່ອມັນບໍ່ຕັ້ງຊື່ (ບໍ່ແຂງຕົວ) ແລະ 5–7 ນິ້ວເມື່ອຕັ້ງຊື່ (ແຂງຕົວ).

ປົກປ້ອງສ່ວນຫົວຂອງອະໄວຍະວະເພດ. ເຮັດໃຫ້ມີຄວາມຮູ້ສຶກ. ຜູ້ຊາຍ
ທີ່ໄດ້ຕັດໜັງຫຸ້ມປາຍອະໄວຍະວະເພດແລ້ວຈະບໍ່ມີໜັງຫຸ້ມປາຍ. ແຕ່ຍັງ
ເຮັດໃຫ້ມີຄວາມຮູ້ສຶກ.

ຖົງກ້າມເນື້ອ ຈະຫົດສັ້ນເຂົ້າເມື່ອອາກາດເຢັນ, ແລະ ຈະຍາວຂຶ້ນເມື່ອອຸ່ນ. 
ມີໜ້າທີ່ຫຸ້ມຫໍ່ອັນທະ, ຄວບຄຸມອຸນຫະພູມ. ເຮັດໃຫ້ມີຄວາມຮູ້ສຶກ.

ຜະລິດເຊື້ອອະສຸຈິ ແລະ ຮໍໂມນເພດ (ແອນໂດຣເຈນ ແລະ 
ເທສໂທສເຕີໂຣນ). ແຕ່ລະໜ່ວຍ ສ້າງຂຶ້ນຈາກທໍ່ຂົດແໜ້ນຍາວ 
500-1.200 ຟຸດ.

ຈຸລັງຈາກມະນຸດທີ່ເອີ້ນວ່າເຊື້ອອະສຸຈິ. ເຊື້ອອະສຸຈິມີເສັ້ນຂອງຍີນ 
(ເອີ້ນວ່າ ໂຄຣໂມໂຊມ) ຫຼື ຄໍາສັ່ງດີເອັນເອ ໃນກໍລະນີທີ່ອະສຸຈິພົບກັບ
ຈຸລັງໄຂ່ ແລະ ທໍາການປະຕິສົນທິ.

ຈັດເກັບອະສຸຈິ ແລະ ໃຫ້ອະສຸຈິຜ່ານໄດ້. ນໍາສົ່ງອະສຸຈິຈາກໝາກອັນທະ. 
ເຮັດໃຫ້ມີຄວາມຮູ້ສຶກ.

ເອກະສານ: ກາຍຍະວິພາກທາງດ້ານເພດ ແລະ ລະບົບສືບພັນ

ອະໄວຍະວະຂອງເພດຊາຍ

ອະໄວຍະວະເພດຊາດ 
(ປະກອບດ້ວຍອົງຄະຊາດ,

 ສ່ວນຫົວອົງຄະຊາດ ແລະ ໜັງຫຸ້ມປາຍ)

ໜັງຫຸ�ມປາຍ

ຖົງອັນທະ

ແມ່ນຫຍັງ / ມັນເຮັດໜ້າທ່ີຫຍັງ

ໝາກອັນທະ 

ອະສຸຈິ 

ທ�່ສົ່ງອະສຸຈິ

ແຜນການສອນ
 ເພດສຶກສາ ຂອງ

ການສືບພັນ

ໃຫ້ທາດຟຣຸກໂຕສ (ນໍ�າຕານ) ແກ່ນໍ�າອະສຸຈິ ເພື່ອຫຼໍ່ລ້ຽງເຊື້ອອະສຸຈິ. 

ຜະລິດຂອງແຫຼວສ່ວນໃຫຍ່ທີ່ປະກອບເປັນນໍ�າອະສຸຈິ.

ຊ່ວຍໃຫ້ເຊື້ອອະສຸຈິຈະເລີນເຕີບໂຕເຕັມທີ່.

ຊ່ວຍກັກເກັບປັດສະວະ. ບໍ່ແມ່ນອົງປະກອບຂອງລະບົບສືບພັນ.

ຊວ່ຍການເຄືອ່ນໄຫວຂອງລາໍໄສ ້(ອາຈມົ). ບໍແ່ມນ່ອົງປະກອບຂອງລະບບົ
ສືບພັນ. ເຮັດໃຫ້ມີຄວາມຮູ້ສຶກ.

ເປັນສ່ວນລຸ່ມຂອງມົດລູກ. ຜະລິດຂອງແຫຼວເພື່ອໃຫ້ອະສຸຈິເດີນທາງ
ໄປໄດ້. ຜະລິດເມືອກເພື່ອປ້ອງກັນເຊື້ອພະຍາດໃນລະຫວ່າງການຖືພາ.

ເປັນບ້ານ ແລະ ປົກປ້ອງເດັກນ້ອຍໃນການຈະເລີນເຕີບໂຕ.

ອະໄວຍະວະຂອງເພດຊາຍ

ຖົງນ�້າເຊື້ອ

ຕ�ອມລູກໝາກ

ທ�່ເກັບອະສຸຈິ

ແມ່ນຫຍັງ / ມັນເຮັດໜ້າທ່ີຫຍັງ

ກະເພາະປັດສະວະ

ຮູທະວານ

ອະໄວຍະວະຂອງເພດຍິງ

ມົດລູກ
(ປະກອບດ້ວຍຜະໜັງກ້າມເນື້ອ, 
ເຍື່ອບຸໂພງມົດລູກ ທີ່ເອີ້ນວ່າ 

ເອັນໂດເມທຣຽມ ແລະ ປາກມົດລູກ) 

ປາກມົດລູກ

ແມ່ນຫຍັງ / ມັນເຮັດໜ້າທ່ີຫຍັງ

ແຜນການສອນ
 ເພດສຶກສາ ຂອງ

ການສືບພັນ

ເປັນທາງໃຫ້ອະສຸຈິຜ່ານໄປໄດ້. ຜະລິດຂອງແຫຼວໃນແຕ່ລະມື້ເພື່ອ
ທໍາຄວາມສະອາດ ແລະ ເຮັດໃຫ້ມັນມື່ນຫຼໍ່ລື່ນ ແລະ ຊ່ວຍໃຫ້ອະສຸຈິ
ຜ່ານໄດ້. ຊ່ວຍໃຫ້ເຍື່ອບຸໂພງມົດລູກທີ່ຫຼັ່ງອອກມາຜ່ານໄດ້ໃນຊ່ວງ
ເປັນປະຈໍາເດືອນ. ຊ່ວຍໃຫ້ເດັກນ້ອຍອອກມາໄດ້. ເຮັດໃຫ້ມີ
ຄວາມຮູ້ສຶກ.

ເປັນບ່ອນເກັບໄຂ່. ຊ່ວຍໃຫ້ໄຂ່ສຸກ. ຜະລິດຮໍໂມນເພດ (ເອສໂຕຣເຈນ, 
ໂປຣເຈສເຕີໂຣນ ແລະ ແອນໂດຣເຈນ).

ເປນັທາງໃຫ້ໄຂ່ຜາ່ນເຂ້ົາສູມ່ດົລກູ. ເປນັທາງໃຫ້ເຊືອ້ອະສຈຸຜິາ່ນອອກຈາກ
ມົດລູກ.

ປ້ອງກັນການເປີດຂອງທໍ່ປັດສະວະ ແລະ ຊ່ອງຄອດ. 
ເຮັດໃຫ້ມີຄວາມຮູ້ສຶກ.

ໃຫ້ຄວາມຮູ້ສຶກ (ມີປາຍປະສາດຈໍານວນຫຼາຍ) 

ຊວ່ຍການເຄືອ່ນໄຫວຂອງລາໍໄສ ້(ອາຈມົ). ບໍແ່ມນ່ອົງປະກອບຂອງລະບບົ
ສືບພັນ. ເຮັດໃຫ້ມີຄວາມຮູ້ສຶກ.

ຊ�ອງຄອດ

ຮວຍໄຂ�

ທ�່ສົ່ງໄຂ�

ແຄມຊ�ອງຄອດ
(ປະກອບດ້ວຍແຄມໃຫຍ່, ແຄມນ້ອຍ 

ແລະ ຄລິຕໍຣິດ) 

ຄລິຕ�ຣິດ

ຮູທະວານ

ອະໄວຍະວະຂອງເພດຍິງ ແມ່ນຫຍັງ / ມັນເຮັດໜ້າທ່ີຫຍັງ

ແຜນການສອນ
 ເພດສຶກສາ ຂອງ

ການສືບພັນ

ອະສຸຈິອອກຈາກອັນທະ 
ແລະ ເດີນທາງຜ່ານທໍ່ສົ່ງອະສຸຈິ 

ຈຸລັງອະສຸຈິປະສົມກັບຂອງແຫຼວອື່ນໆ
ເພື່ອກາຍເປັນນໍ�າອະສຸຈິ

ໄຂ່ທີ່ຖືກປະຕິສົນທິແລ້ວ ຕິດກັບຜະໜັງມົດລູກ 
(ການຝັງຕົວ) ແລະ ການປະຕິສົນທິເກີດຂຶ້ນຢ່າງສົມບູນ

ອະສຸຈິໜຶ່ງຈຸລັງ ຕິດກັບໄຂ່ໃນທໍ່ສົ່ງໄຂ່ ແລະ 
ທໍາການປະຕິສົນທິ 

ຖ້າຜູ້ຊາຍ ແລະ ຜູ້ຍິງມີເພດສໍາພັນກັນ ນັ້ນໝາຍຄວາມວ່າ 
ອະໄວຍະວະເພດຊາຍໄດ້ສອດເຂົ້າໄປໃນຊ່ອງຄອດ

ເຍື່ອບຸມົດລູກໜາຂຶ້ນດ້ວຍເລືອດ

ອະສຸຈິ ຖືກສ້າງຂຶ້ນໃນໝາກອັນທະ ໄຂ່ ເຂົ້າໄປສູ່ທໍ່ສົ່ງໄຂ່

ໄຂ່ທີ່ປະຕິສົນທິແລ້ວ ຈະເດີນທາງຜ່ານທໍ່ສົ່ງໄຂ່ 
ໄປຫາມົດລູກ 

การต้ังครรภ์ได้เริ่มขึ้น

ຈຸລັງອະສຸຈິອອກຈາກອະໄວຍະວະເພດຊາຍ ແລະ 
ເຂົ້າສູ່ຊ່ອງຄອດ (ການຫຼັ່ງ) 

ເກີດການຕົກໄຂ່ 
(ໄຂ່ຈະຕົກຈາກຮວຍໄຂ່ ປະມານທຸກໆ 25-30 ວັນ) 

ອະສຸຈິເດີນທາງຜ່ານປາກມົດລູກ, ມົດລູກ, 
ແລະ ເຂົ້າໄປໃນທໍ່ສົ່ງໄຂ່ 

ເຈ້ຍບົດຝຶກຫັດ
ຂ້ັນຕອນຂອງການສືບພັນ

ເພດຊາຍ ເພດຍິງ

ເຈ້ຍບົດຝຶກຫັດ
ການສືບພັນຂອງມະນຸດ

ອະສຸຈິອອກຈາກອັນທະ 
ແລະ ເດີນທາງຜ່ານທໍ່ສົ່ງອະສຸຈິ

ອະສຸຈິ ຖືກສ້າງຂຶ້ນໃນໝາກອັນທະ

ຈຸລັງອະສຸຈິປະສົມກັບຂອງແຫຼວອື່ນໆ
ເພື່ອກາຍເປັນນໍ�າອະສຸຈິ

ໄຂ່ທີ່ຖືກປະຕິສົນທິແລ້ວ ຕິດກັບຜະໜັງມົດລູກ 
(ການຝັງຕົວ) ແລະ ການປະຕິສົນທິເກີດຂຶ້ນຢ່າງສົມບູນ

ອະສຸຈິໜຶ່ງຈຸລັງ ຕິດກັບໄຂ່ໃນທໍ່ສົ່ງໄຂ່ ແລະ 
ທໍາການປະຕິສົນທິ

ຖ້າຜູ້ຊາຍ ແລະ ຜູ້ຍິງມີເພດສໍາພັນກັນ ນັ້ນໝາຍຄວາມວ່າ 
ອະໄວຍະວະເພດຊາຍໄດ້ສອດເຂົ້າໄປໃນຊ່ອງຄອດ

ເຍື່ອມົດລູກໜາຂຶ້ນດ້ວຍເລືອດ

ໄຂ່ທີ່ປະຕິສົນທິແລ້ວ ຈະເດີນທາງຜ່ານທໍ່ສົ່ງໄຂ່ 
ໄປຫາມົດລູກ 

ໄຂ່ ເຂົ້າໄປສູ່ທໍ່ສົ່ງໄຂ່ 

ຈຸລັງອະສຸຈິອອກຈາກອະໄວຍະວະເພດຊາຍ ແລະ 
ເຂົ້າສູ່ຊ່ອງຄອດ (ການຫຼັ່ງ) 

ເກີດການຕົກໄຂ່ 
(ໄຂ່ຈະຕົກຈາກຮວຍໄຂ່ ປະມານທຸກໆ 25-30 ວັນ) 

ອະສຸຈິເດີນທາງຜ່ານປາກມົດລູກ, ມົດລູກ, 
ແລະ ເຂົ້າໄປໃນທໍ່ສົ່ງໄຂ່

การต้ังครรภ์ได้เริ่มขึ้น

ດັດແປງມາຈາກ: ການສະໜັບສະໜູນສໍາລັບຊາວໜຸ່ມ, ໄວຈະເລີນພັນ ແລະ ການສືບພັນ. ສິດທິ, ຄວາມເຄົາລົບ, ຄວາມຮັບຜິດຊອບ: 
ຫຼັກສູດຊັ້ນອະນຸບານ ເຖິງ ມັດທະຍົມສຶກສາປີທີ 7 ແລະ ຜູ້ສະໜັບສະໜູນຊາວໜຸ່ມ, ອຸຍແນສໂກ, ແລະ  ອົງການສະຫະປະຊາຊາດກອງ

ທຶນສໍາລັບປະຊາກອນ. ກາຍຍະວິພາກທາງດ້ານເພດ ແລະ ລະບົບສືບພັນ ພາກທີ I ແລະ II. ແຜນການສອນລະດັບພາກພື້ນ: 
ຊຸດແຜນການສອນ ສໍາລັບ ເພດສຶກສາແບບຮອບດ້ານໃນອາຟຣິກກາຕາເວັນອອກ ແລະ ອາຟຣິກກາໃຕ້.

ເອກະສານຂອງຄູ: ຄຳຕອບຫັຼກກ່ຽວກັບການສືບພັນຂອງມະນຸດ

ເພດຊາຍ ເພດຍິງ

ແຜນການສອນ
 ເພດສຶກສາ ຂອງ

ການສືບພັນ

ລຸ່ມນີ້ແມ່ນບາງຄໍາຖາມທີ່ອາດຈະເກີດຂຶ້ນໃນລະຫວ່າງ ຫຼື ຫຼັງຈາກບົດຮຽນ ພ້ອມດ້ວຍຄໍາຕອບທີ່ກ່ຽວຂ້ອງເພື່ອຊ່ວຍທ່ານໃນ
ການຕອບຄໍາຖາມນັກຮຽນ.

ເຊ້ືອອະສຸຈິ ແລະ ໄຂ່ພົບກັນໄດ້ແນວໃດ? 
ວິທີທ່ີພົບເລື້ອຍທ່ີສຸດທ່ີເຊື້ອອະສຸຈິ ແລະ ໄຂ່ຈະພົບກັນແມ່ນໃນລະຫວ່າງການຮ່ວມເພດທາງຊ່ອງຄອດ ເມື່ອອະໄວຍະວະ
ເພດຊາຍໄດ້ຖືກສອດເຂົ້າໄປໃນຊ່ອງຄອດ. ນໍ�າອະສຸຈິ, ເຊິ່ງເປັນນໍ�າທີ່ນໍາເຊື້ອອະສຸຈິ, ທີ່ຫຼັ່ງອອກມາ, ແລະ ເຊື້ອອະສຸຈິສາມາດ
ລອຍຂຶ້ນຜ່ານປາກມົດລູກ ແລະ ມົດລູກ ແລະ ເດີນທາງໄປຍັງທໍ່ສົ່ງໄຂ່ ບ່ອນທີ່ພວກມັນອາດຈະພົບໄຂ່. ຕອນນີ້ ຖ້າໄຂ່ ແລະ 
ເຊື້ອອະສຸຈິປະສົມກັນ, ເຊື້ອອະສຸຈິຈະປະຕິສົນທິກັບໄຂ່ ແລະ ເດີນທາງລົງໄປຫາມົດລູກ, ບ່ອນທີ່ມັນ ຈະຝັງຕົວເຂົ້າໄປໃນຜະໜັງ
ມົດລູກ ແລະ ຂະບວນການຂອງການຖືພາກໍ່ຈະເລີ່ມຕົ້ນຂຶ້ນ.

ແມນ່ຫຍງັທ່ີເຮັດໃຫ້ເຊ້ືອອະສຸຈິໂຕອ່ືນບ�ສາມາດເຂ້ົາໄປໃນໄຂ່ໄດ້ ເມ່ືອມນັໄດ້ຮັບການປະຕິສົນທິກັບເຊ້ືອອະສຸຈິ
ແລ້ວ? 
ເມື່ອເຊື້ອອະສຸຈິເຈາະເຂົ້າໄປໃນໄຂ່, ພື້ນຜິວຂອງໄຂ່ຈະປ່ຽນໄປ ເພື່ອບໍ່ໃຫ້ເຊື້ອອະສຸຈິໂຕອື່ນສາມາດເຂົ້າໄປໃນໄຂ່ໄດ້.

ເກີດຫຍັງຂ້ຶນພາຍຫຼັງການປະຕິສົນທິ?
ໃນທໍ່ສົ່ງໄຂ່, ໄຂ່ທີ່ໄດ້ຮັບການປະຕິສົນທິແລ້ວ, ຫຼື ມີການລວມໂຕກັນຂອງຈຸລັງເພດສອງຈຸລັງ, ເລີ່ມແບ່ງຕົວ ແລະ ເຕີບໃຫຍ່ 
ເມື່ອມັນເຄື່ອນໄປຫາມົດລູກ. ການເດີນທາງນີ້ໃຊ້ເວລາປະມານຫ້າມື້. ຫັຼງຈາກທ່ີມັນແບ່ງອອກຫນຶ່ງຄັ້ງ, ມັນຖືກເອ້ີນວ່າ 
ຕົວອ່ອນ. ພາຍໃນສອງມື້ຫັຼງຈາກໄປຮອດມົດລູກ, ຕົວອ່ອນຈະຕິດ ຫືຼ ຝັງຕົວຂອງມັນເອງຢູ່ທ່ີຜະໜັງມົດລູກ. ການຝັງຕົວ 
ເປັນຈຸດເລີ່ມຕົ້ນຂອງການຖືພາ.

ເຊ້ືອອະສຸຈິສ້າງຂ້ຶນມາຈາກຫຍັງ?
ເລີ່ມຕົ້ນໃນລະຫວ່າງຊ່ວງໄວຈະເລີນພັນ, ເຊື້ອອະສຸຈິພັດທະນາຢູ່ໃນອັນທະ ແລະ ຍ້າຍເຂົ້າໄປທໍ່ເກັບອະສຸຈິ, ເຊິ່ງເປັນບ່ອນທີ່ເຮັດໃຫ້
ການພັດທະນາສົມບູນ. ຈາກນັ້ນ ເຊື້ອອະສຸຈິຈະເຄື່ອນທີ່ໄປຍັງທໍ່ສົ່ງອະສຸຈິ, ຖົງນໍ�າເຊື້ອ ແລະ ຕ່ອມລູກໝາກ ສ້າງຂອງແຫຼວສີຂາວ 
ທີ່ເອີ້ນວ່າ ນໍ�າເຊື້ອອະສຸຈິ, ເຊິ່ງປະສົມກັບເຊື້ອອະສຸຈິເພື່ອສ້າງນໍ�າອະສຸຈິ.

ຜູ້ຊາຍຄົນໜຶ່ງຜະລິດເຊ້ືອອະສຸຈິໄດ້ຈັກຕົວ?
ຜູ້ຊາຍຜະລິດເຊື້ອອະສຸຈິເປັນຫຼາຍລ້ານຕົວໃນແຕ່ລະມື້.

ຜູ້ຍິງມີໄຂ່ຈັກໜ່ວຍ?
ຕອນເກີດໃໝ່, ມີໄຂ່ປະມານ 1 ລ້ານໜ່ວຍ ແລະ ເມື່ອເຂົ້າສູ່ຊ່ວງເປັນສາວ ແມ່ນຍັງເຫຼືອພຽງແຕ່ປະມານ 300,000 ໜ່ວຍ
ເທ່ົານັ້ນ. ໃນຈໍານວນເຫ່ົຼານີ້, ມີໄຂ່ 300 ຫາ 400 ໜ່ວຍ ຈະຜ່ານການຕົກໄຂ່ໃນໄລຍະການຈະເລີນພັນຂອງແມ່ຍິງ. 
ການຈະເລີນພັນອາດຫຼຸດລົງເມື່ອແມ່ຍິງອາຍຸຫຼາຍຂຶ້ນ ເນື່ອງຈາກຈໍານວນ ແລະ ຄຸນນະພາບຂອງໄຂ່ທີ່ເຫຼືອຢູ່ຫຼຸດລົງ.

ເອກະສານສຳລັບຄູ: ຄຳຖາມທ່ີຖືກຖາມເປັນປະຈຳກ່ຽວກັບການສືບພັນ 

ການແຂງຕົວຂອງອະໄວຍະວະເພດແມ່ນຫຍັງ?
ການແຂງຕົວ ແມ່ນການທ່ີຜູ້ຊາຍຮູ້ສຶກຕ່ືນເຕ້ັນທາງເພດ ແລະ ອະໄວຍະວະເພດເຕັມໄປດ້ວຍເລືອດ ພ້ອມທັງໃຫຍ່ຂ້ຶນ ແລະ 
ແຂງຂຶ້ນ ເຊິ່ງນີ້ເຮັດໃຫ້ສາມາດມີເພດສໍາພັນໄດ້. 

ການແຂງຕົວທ່ີເກີດຂ້ຶນເອງ ແມ່ນເປັນຍ້ອນຫຍັງ? 
ການແຂງຕົວທີ່ເກີດຂຶ້ນເອງ ແມ່ນ ການແຂງຕົວ ທີ່ເກີດຂຶ້ນຢ່າງກະທັນຫັນໂດຍບໍ່ມີເຫດຜົນ. ມັນເປັນເລື່ອງປົກກະຕິທີ່ເດັກຊາຍ
ໄວລຸ້ນຈະເກີດການແຂງຕົວຢ່າງກະທັນຫັນ ເຖິງແມ່ນວ່າ ຈະບໍ່ໄດ້ມີການສໍາຜັດອະໄວຍະວະເພດ ແລະ ພວກເຂົາກໍ່ບໍ່ໄດ້ຮູ້ສຶກ
ຕ່ືນເຕ້ັນທາງເພດກ່ໍຕາມ. ເດັກຊາຍໄວລຸ້ນ ສາມາດມີການແຂງຕົວໄດ້ເຖິງ 20 ຄ້ັງ ຫືຼ ຫຼາຍກວ່ານ້ັນຕ່ໍມ້ືເນ່ືອງຈາກລະດັບຮໍໂມນ
ເທສໂທສເຕີໂຣນມີສູງ ຫືຼ ປ່ຽນແປງໃນຮ່າງກາຍຂອງພວກເຂົາ. ການແຂງຕົວທ່ີເກີດຂ້ຶນເອງ ຈະຫາຍໄປເອງຫາກບໍ່ໄດ້ມີ
ການສໍາຜັດ.

ການຫຼັ່ງແມ່ນຫຍັງ?
ການຫ່ັຼງ ແມ່ນການທ່ີນໍ�າອະສຸຈິຫ່ັຼງອອກມາຈາກອະໄວຍະວະເພດຊາຍ ຫັຼງຈາກມີການກະຕຸ້ນທາງເພດ. ນອກຈາກນີ້ ການຫ່ັຼງ
ຍັງສາມາດເກີດຂຶ້ນໄດ້ຫຼັງຈາກການຝັນປຽກ.

ການຝັນປຽກແມ່ນຫຍັງ?
ເມື່ອເດັກຊາຍເຂົ້າສູ່ໄວຈະເລີນພັນ, ບາງຄັ້ງພວກເຂົາຈະຖືກກະຕຸ້ນທາງເພດໃນຂະນະຫຼັບ ແລະ ຫຼັ່ງນໍ�າອະສຸຈິອອກມາ. ມັນເປັນ
ເລື່ອງປົກກະຕິຖ້າເຈົ້າຝັນປຽກ ແລະ ກໍ່ເປັນເລື່ອງປົກກະຕິເຊັ່ນກັນຖ້າເຈົ້າບໍ່ຝັນປຽກ.      

ຜູ້ຍິງມີການຝັນປຽກ ຫຼື ການແຂງຕົວຂອງອະໄວຍະວະເພດບ�?
ເດັກຍິງ ສາມາດຝັນປຽກ ແລະ ແຂງຕົວໄດ້. ໃນລະຫວ່າງການນອນຫຼັບ, ເດັກຍິງອາດຮູ້ສຶກປຽກ, ຫຼື ຝັນປຽກໄດ້ ຖ້າຊ່ອງຄອດ
ມີນໍ�າມື່ນໆອອກມາ ຫືຼ ປຽກ, ແຕ່ໂດຍປົກກະຕິແລ້ວຈະບໍ່ຫ່ັຼງອອກມາ. ເມື່ອເດັກຍິງ ຫືຼ ຜູ້ຍິງມີຄວາມຮູ້ສຶກຕ່ືນເຕ້ັນທາງເພດ 
ຄລິຕໍຣິດຈະເຕັມໄປດ້ວຍເລືອດ ແລະ ແຂງຕົວ. ເນື່ອງຈາກຄລິຕໍຣິດມີຂະໜາດຂ້ອນຂ້າງນ້ອຍ, ການແຂງຕົວຂອງຄລິຕໍຣິດຈິ່ງ
ສັງເກດໄດ້ບໍ່ງ່າຍ. 

ເຊ້ືອອະສຸຈິທ່ີຖືກປ່ອຍອອກມາໃນລະຫວ່າງການຫຼັ່ງມີຈັກຕົວ?
ປະມານ 40-150 ລ້ານຕົວ.

ມີເຊ້ືອອະສຸຈິຈັກຕົວທ່ີປົກກະຕິຈະເຂ້ົາໃກ້ໄຂ່ໄດ້?
ມີພຽງແຕ່ສອງສາມຮ້ອຍຕົວເທົ່ານັ້ນທີ່ຈະເຂົ້າໃກ້ໄຂ່ໄດ້ ເນື່ອງຈາກໃນຮ່າງກາຍແມ່ຍິງມີອຸປະສັກທາງທໍາມະຊາດຫຼາຍ.

ມີເຊ້ືອອະສຸຈິຈັກຕົວທ່ີປະຕິສົນທິກັບໄຂ່ໄດ້?
ມີພຽງແຕ່ ໜຶ່ງຕົວ.

ເຊ້ືອອະສຸຈິສາມາດຢູ່ໃນຮ່າງກາຍແມ່ຍິງໄດ້ດົນປານໃດ?
ເຊື້ອອະສຸຈິສາມາດມີຊີວິດຢູ່ໃນມົດລູກໄດ້ປະມານ 5 ວັນ. 

ໄຂ່ຈະມີຊີວິດຢູ່ໄດ້ດົນປານໃດ ພາຍຫຼັງທ່ີອອກມາຈາກຮວຍໄຂ່?ໜ້ອຍກວ່າ 24 ຊົ່ວໂມງ.

ເຊ້ືອອະສຸຈິຕົວໃຫຍ່ຊ�າໃດ?
ອະສຸຈິແຕ່ລະຕົວມີຂະໜາດນ້ອຍຫຼາຍ: ມີຄວາມຍາວພຽງແຕ່ 0.05 ມິນລີແມັດ.

ໄຂ່ໜ່ວຍໃຫຍ່ເທ່ົາໃດ?
ບໍ່ໃຫຍ່ຫຼາຍ ແຕ່ໄຂ່ກໍ່ມີຂະໜາດໃຫຍ່ກວ່າຈຸລັງອື່ນໆໃນຮ່າງກາຍມະນຸດ, ໂດຍມີເສ້ັ້ນຜ່າໃຈກາງປະມານ 100 ໄມຄຣອນ (ຫຼື 
ໜຶ່ງສ່ວນລ້ານຂອງແມັດ), ປະມານເທົ່າໆກັບເສັ້ນຜົມ, ເຊິ່ງມີຂະໜາດໃຫຍ່ກວ່າອະສຸຈິປະມານ 20 ເທື່ອ.

ການຜະສົມທຽມແມ່ນຫຍັງ?
ນີ້ແມ່ນເວລາທີ່ເຊື້ອອະສຸຈິຖືກສີດຜ່ານທໍ່ບາງໆ ທີ່ເອີ້ນວ່າ ສາຍສວນ (catheter) ເຂົ້າໄປໃນປາກມົດລູກ, ມົດລູກ, ຫຼື ທໍ່ສົ່ງໄຂ່ 
ໂດຍຜູ້ໃຫ້ບໍລິການດ້ານສຸຂະພາບ. ເຊື້ອອະສຸຈິຕ້ອງເດີນທາງໄປທີ່ທໍ່ສົ່ງໄຂ່ ແລະ ປະສົມເຂົ້າກັບໄຂ່. ໄຂ່ທີ່ປະຕິສົນທິ ຈະເດີນທາງ
ລົງມາຈາກທໍ່ສົ່ງໄຂ່ ຕົກໄປສູ່ມົດລູກ ແລະ ຝັງຕົວໃນຜະໜັງມົດລູກ, ຈາກນັ້ນຂະບວນການຂອງການຖືພາກໍ່ເລີ່ມຕົ້ນຂຶ້ນ.

ການປະຕິສົນທິນອກຮ່າງກາຍແມ່ນຫຍັງ?
ເມື່ອທ່ານໝໍ ນໍາເຊື້ອອະສຸຈິ ແລະ ໄຂ່ມາປະສົມກັນຢູ່ໃນຫ້ອງທົດລອງ ເຊິ່ງຢູ່ພາຍນອກຮ່າງກາຍຢ່າງສິ້ນເຊີງ ແລ້ວຈິ່ງນໍາເອົາໄຂ່
ທີ່ໄດ້ຮັບການປະຕິສົນທິແລ້ວ ເຂົ້າໄປໃນມົດລູກ.

ການຖືພາສາມາດເກີດຂ້ຶນຢູ່ນອກມົດລູກໄດ້ບ�?
ໄດ້, ແຕ່ຫາຍາກ. ໃນບາງກໍລະນີ, ໄຂ່ສາມາດຝັງຕົວຢູ່ທໍ່ສົ່ງໄຂ່ ຫຼື ອະໄວຍະວະອື່ນໆແທນມົດລູກໄດ້. ເມື່ອສິ່ງນີ້ເກີດຂຶ້ນ, ການຖືພາ
ຈະຖືກເອີ້ນວ່າແມ່ນການຖືພານອກມົດລູກ ຫຼື ການຖືພາທີ່ເກີດຂຶ້ນຢູ່ນອກມົດລູກ ແລະ ຈໍາເປັນຕ້ອງໄດ້ຮັບການເບິ່ງແຍງຈາກແພດ
ໝໍເປັນພິເສດ.

ມີຊ່ວງອາຍຸທ່ີເໝາະສົມໃນການຖືພາບ�?
 ບໍ່ມີຊ່ວງອາຍຸທີ່ເໝາະສົມໃນການຖືພາ ເພາະວ່າການຖືພາແມ່ນການຕັດສິນໃຈສ່ວນບຸກຄົນ ແຕ່ອາຍຸຈະສົ່ງຜົນກະທົບຕໍ່ຄຸນນະພາບ
ຂອງໄຂ່ຂອງແມ່ຍິງ ແລະ ຄວາມສ່ຽງຕໍ່ພາວະແຊກຊ້ອນຈາກການຖືພາ ແລະ ການເກີດລູກ. ອາຍຸຍັງມີຜົນກະທົບຕໍ່ຄຸນນະພາບຂອງ
ເຊື້ອອະສຸຈິ.

ແມ່ຍິງໃນຊ່ວງອາຍຸ 20 ປີ ແມ່ນເປັນຊ່ວງທີ່ອຸດົມສົມບູນທີ່ສຸດ ແລະ ມີໂອກາດໃນການຖືພາໄດ້ດີທີ່ສຸດ. ທັງນີ້ກໍ່ເນື່ອງຈາກວ່າ 
ມີໄຂ່ທ່ີມີຄຸນນະພາບດີເປັນຈໍານວນຫຼາຍທ່ີສຸດ ແລະ ຄວາມສ່ຽງຕ່ໍການຖືພາ ແລະ ການເກີດລູກແມ່ນຕໍ�າສຸດ. ແຕ່ໃນຂະນະ
ດຽວກັນ, ການເກີດລູກໃນເວລາທີ່ອາຍຸນ້ອຍເກີນໄປ ສາມາດເພີ່ມຄວາມສ່ຽງຕໍ່ການເສຍຊີວິດ ຫຼື ພາວະແຊກຊ້ອນຈາກການຖືພາ 
ແລະ ການເກີດລູກ. ຄວາມສ່ຽງຕໍ່ການເສຍຊີວິດແມ່ນສູງທີ່ສຸດ ສໍາລັບເດັກຍິງໄວລຸ້ນທີ່ມີອາຍຸຕໍ�າກວ່າ 15 ປີ ແລະ ພາວະແຊກຊ້ອນ
ຈາກການຖືພາ ແລະ ການເກີດລູກຈະສູງກວ່າໃນກຸ່ມໄວລຸ້ນອາຍຸ 10-19 ປີ ເມື່ອທຽບກັບແມ່ຍິງອາຍຸ 20-24 ປີ.

ຜູ້ຊາຍທ່ີມີອາຍຸຕໍ�າກວ່າ 40 ປີ ມີໂອກາດທ່ີຈະມີລູກໄດ້ດີກວ່າຜູ້ທ່ີມີອາຍຸຫຼາຍກວ່າ 40 ປີ. ຄຸນນະພາບຂອງເຊ້ືອອະສຸຈິທ່ີຜູ້ຊາຍ
ຜະລິດຈະຫຼຸດລົງເມື່ອອາຍຸຫຼາຍຂຶ້ນ.

ແຫຼ່ງຂໍ້ມູນ: IPPF ແລະ ສະພາປະຊາກອນ. ເປັນຫຼັກສູດດຽວທັງໝົດ; Nemours KidsHealth. ສຸຂະພາບທາງເພດ, ລະບົບການຈະເລີນພັນຂອງເພດ
ຍິງ ແລະ ຊາຍ; ຄລີນິກຄລີບແລນ. ລະບົບສືບພັນຂອງເພດຍິງ: ໂຄງສ້າງ & ຫນ້າທີ່; ຄລີນິກມາໂຢ. ການຖືພາຫຼັງຈາກ 35: ການຖືພາທີ່ມີສຸຂະພາບດີ, 

ເດັກນ້ອຍທີ່ມີສຸຂະພາບແຂງແຮງ ແລະ ການແຊ່ແຂງໄຂ່; ຄລີນິກມາໂຢ. ການຖືພາ; ອົງການສະຫະປະຊາຊາດກອງທຶນສໍາລັບປະຊາກອນ. ເພດສຶກສາແບບ
ຮອບດ້ານ ສໍາລັບໄວໜຸ່ມທີ່ຢູ່ນອກໂຮງຮຽນໃນອາຟຣິກາຕາເວັນອອກ ແລະ ອາຟຣິກກາໃຕ້; WebMD. ການເປັນຫມັນ ແລະ ການຜະສົມທຽມ.

ເປັນໄປໄດ້ບ�ທ່ີຈະຮັກສາໄຂ່ໄວ້ໃຊ້ໃນອະນາຄົດ? 
ການແຊ່ແຂງໄຂ່ແມ່ນທາງເລືອກໜ່ຶງ ສໍາລັບແມ່ຍິງທ່ີຍັງບໍ່ພ້ອມທ່ີຈະຖືພາ ແຕ່ຕ້ອງການຮັບປະກັນວ່າພວກເຂົາສາມາດຖືພາ
ໄດ້ໃນພາຍຫັຼງ. ການແຊ່ແຂງໄຂ່ບໍ່ຈໍາເປັນຕ້ອງມີເຊື້ອອະສຸຈິ ເພາະວ່າໄຂ່ບໍ່ໄດ້ຖືກປະຕິສົນທິກ່ອນທ່ີພວກມັນຈະຖືກແຊ່ແຂງ. 
ການແຊ່ແຂງໄຂ່ຕ້ອງໄປຫາທ່ານໝໍ ແລະ ໃຊ້ຢາເພ່ືອການຈະເລີນພັນເພ່ືອເຮັດໃຫ້ໄຂ່ຕົກ ເພ່ືອທ່ີຈະຜະລິດໄຂ່ໄດ້ຫຼາຍໜ່ວຍ
ສໍາລັບການດຶງມານໍາໃຊ້ໃໝ່. ໄຂ່ແຊ່ແຂງສາມາດປະຕິສົນທິໄດ້ ໂດຍເຊື້ອອະສຸຈິຈາກຄູ່ຂອງພວກເຂົາ ຫືຼ ຜູ້ບໍລິຈາກເຊື້ອອະສຸຈິ.

ການຖືພາພາຍຫຼັງອາຍຸ 35 ປີ ເປັນເລ່ືອງທ່ີບ�ດີບ�?
ແມ່ຍິງຫຼາຍຄົນປະສົບຄວາມສໍາເລັດໃນການຖືພາຫຼັງອາຍຸ 35 ປີ ແຕ່ມີຄວາມສ່ຽງສູງຕໍ່ການເກີດພາວະແຊກຊ້ອນທີ່ກ່ຽວຂ້ອງ
ກັບການຖືພາ ເຊິ່ງອາດນໍາໄປສູ່ການຕ້ອງຜ່າເກີດລູກ, ເລືອດອອກຫຼາຍຫັຼງເກີດລູກ, ມີຄວາມສ່ຽງສູງຕ່ໍພາວະບາງຢ່າງເຊັ່ນ: 
ກຸ່ມອາການດາວຊິນໂດຣມ, ແລະ ມີໂອກາດສູງທີ່ຈະສູນເສຍເດັກນ້ອຍ. 

ສັນຍານຂອງການຖືພາມີຫຍັງແດ່?
ສັນຍານເບື້ອງຕົ້ນຂອງການຖືພາແຕກຕ່າງກັນໄປໃນແຕ່ລະຄົນ ແລະ ລະຫວ່າງການຖືພາ ແຕ່ກໍ່ອາດລວມມີ:

• ປະຈໍາເດືອນບໍ່ມາ;
• ເຕົ້ານົມທີ່ອ່ອນນຸ້ມ ຫຼື ບວມ;
• ຫົວນົມມີຄວາມອ່ອນໄຫວ;
• ຖ່າຍເບົາເລື້ອຍ;
• ອ່ອຍເພຍຜິດປົກກະຕິ;
• ມີອາການວິນຫົວ ປວດຮາກ;
• ມີອາການຂາປັ້ນ;
• ຮູ້ສຶກທ້ອງອືດ;
• ການປ່ຽນແປງຂອງຄວາມຢາກອາຫານ; ແລະ
• ຮູ້ສຶກອາລົມບໍ່ປົກກະຕິ.

ເຈ້ົາຈະຮູ້ໄດ້ແນວໃດວ່າເຈ້ົາຖືພາ?
ການຖືພາສາມາດຢັ້ງຢືນໄດ້ໂດຍການກວດການຖືພາ ເຊິ່ງອາດດໍາເນີນການໂດຍຜູ້ໃຫ້ບໍລິການດ້ານສຸຂະພາບ ຫືຼ ຊື້ແນວກວດ
ມາຈາກຮ້ານຂາຍຢາ.

